3. Wie kan Hy
tog wees?
Markus 4:35-41

Jesus skep vrede wanneer allerhande dinge (soos storms) mense bang
maak.

Agtergrond en interpretasie

Dié wonderverhaal funksioneer hier effens anders as in Matteus se
weergawe. By Matteus word die vraag oor die dissipels se geloof voor die
wonder gevra. By Markus kom dit eers na die tyd. By Markus lei dit dan
tot die slotvraag in die perikoop: Wie kan Hy tog wees dat selfs die wind
en die see Hom gehoorsaam?

Net hierna volg die genesing van die besetene wat eindig met die
woorde: “Almal was verbaas daaroor” (5:20). Dan volg die genesing van
Jairus se dogtertjie wat eindig met hierdie opmerking: “"Die mense was
stom van verbasing” (5:42). Dit alles loop uit op die veragting wat Jesus
in Nasaret beleef het, toe Hy verbaas was oor die mense se ongeloof
(Mark 6:6).

Om verbaas te wees dui daarop dat jy iets nie verwag het nie. Mense
het gesien hierdie Jesus doen ongewone dinge, dinge wat hulle nie verwag
het nie. Jesus, weer, was verbaas dat sy eie mense van al hierdie dinge
gehoor én dit gesien het, maar tog nie geglo het nie.

Sommige verklaarders soek simboliese waarde in die woorde: “"Kom
ons vaar oorkant toe,” of in die wind en die see as simbole van chaos en
verskrikking. Albei motiewe kan van waarde wees. Markus toon aan dat
Jesus doen wat (net) God kan doen. Daarmee beskryf hy wie Jesus is:

Mark allows the story to remain chaotic because Mark is after

something greater. Careful Bible readers have long noticed how Mark’s

account echoes some of Israel’s Psalms. Facing a storm on the sea,
sailors “cried out to the LORD in their trouble.” Then the LORD made
the storm “be still,” “and the waves of the sea were hushed” (Psalm

107:28-29, NRSV). Just as Israel’s God stills the storm and hushes the

waves, so does Mark’s Jesus ...

Their security resides in Jesus, the Lord of the storm who silences

the “roaring of the waves” and “the tumult of the peoples” (Psalm 65:7,

NRSV). Life does not depend on whether we have enough faith or not.

For many of us, that’s a very good thing.

(http://odysseynetworks.org/news/onscripture-the-bible-mark-4-35-41)

Hierdie verhaal het twee fokuspunte: Jesus se buitengewone optrede, en
die dissipels se geloof. Jesus se reddingsdaad neem hulle verby hulle
normale verklarings oor wie Jesus is na die erkenning: Kyk net wat doen
Hy! Vir mense wie se geloof in die chaos van aardse onrus kwyn, is die
boodskap: Hou moed. Fokus op Jesus. Hy is by ons.

Bybelgedeeltes en hoofgedagtes

Bybelgedeelte Hoofgedagtes van die ontmoeting
(lees of vertel)

Lees Markus 4:35-36 | 1. Jesus stuur in 'n ander rigting.

Lees Markus 4:37-38 | 2. Chaos! Daar is 'n storm, en tog Ié Jesus rustig
en slaap.

Lees Markus 4:39-41 | 3. Jesus doen wat God doen en laat sy dissipels
met verbasing staan.

Uitkoms

1. Erkenning: Jesus is bonatuurlik ... Hy is God.

2. Goeie Nuus: Al is ons geloof soms weg omdat ons bang is, is ons veilig
omdat Jesus ons Redder sterker is as die dinge (storms, chaos) wat
ons bang maak.

Hulpmiddels by die storie
1. Paneel 6.

Hulpmiddels vir kleingroepvaslegging

Junior kleingroep Senior kleingroep

Bring saam Bring saam

1. Kryt of inkleurpotlode om op die | 1. Skryfgoed.
bootjie te teken en dit in te
kleur.

Die storie

Begin
Wie van julle hou van die see?

Wie is bang vir die see?

Wie was al in 'n storm op die see?

Wanneer 'n sterk wind en groot branders alles deurmekaar maak
(chaos), kan 'n mens nogal baie bang word. In die Bybel lees ons dat
Jesus en sy dissipels eenkeer in 'n storm op die see was.

Hoor

> Moment 1: Markus 4:35-36 — Jesus stuur in 'n ander rigting

'n Mens wonder hoekom Jesus wou hé hulle moes na die oorkant van die
see vaar. Het Hy geweet van die storm wat sou kom? Wou Hy aan die
ander kant kom om die man vol duiwels te help? Was Hy moeg en wou Hy
net n bietjie van al die mense af wegkom?

Ons weet nie vir seker hoekom Jesus gesé het hulle moet oorkant toe
vaar nie. Maar ek kan my indink dat ons as mense maklik iemand sou kon
soek op wie ons die skuld kon pak: “Dis jy wat gesé het ons moet
anderkant toe vaar.”

> Moment 2: Markus 4:37-38 — Die storm, die chaos, bang mense
en Jesus wat slaap

Ons lees dat die storm skielik losgebars het. Miskien het niemand dit

verwag nie. Almal se lewe was egter in gevaar. Die skuit het vol water

geword. Maar wat doen Jesus? Hy Ié en slaap. Die dissipels was baie bang

en het sommer kwaai met Jesus gepraat. Hoe kon Hy in so 'n storm Ié en

slaap asof niks gebeur nie? Hulle almal kon verdrink het!

» Moment 3: Markus 4:39-41 - Jesus kan doen wat God doen
Markus gebruik net 'n paar woorde om te vertel wat hierna gebeur het. Dit
lyk so maklik: Jesus staan op, raas met die wind en toe kom daar stilte.

Miskien is dit presies wat Markus vir ons wil sé: Soms is daar dinge wat
so groot en sterk is dat ons nie weet hoe ons dit gaan oorleef nie. Vir
Jesus is dit egter kinderspeletjies. Hy sé ... en dit gebeur!

Toe Jesus se dissipels dit sien, het hulle geweet Jesus is anders as 'n
gewone mens. Miskien het hulle aan Psalm 107:23-32 gedink. Kom ons
lees dit.

Dink

Soms maak donderweer of harde reén of 'n sterk wind ons bang. Ander
kere is dit dinge wat mense doen, rusies, boelies, hartseer of selfs
eksamens en siektes wat ons bang maak. Wanneer dit vir jou voel daar is
chaos in jou lewe - dat jou bootjie vol water word - en jy word baie bang,
is dit nodig om te onthou: Jesus is by jou. Hy het vir sy dissipels (en vir
jou) belowe Hy is altyd by hulle. Jesus is God en Hy kan doen wat God
doen.

Leef

Toe Jesus op aarde was, het Hy 'n menslike liggaam gehad. Sy dissipels
het Hom gekry waar Hy as mens gelé en slaap het. Nadat Jesus uit die
dood opgestaan het, is Hy nie meer net op een plek nie. En voordat Hy
hemel toe is, het Hy belowe die Heilige Gees sal by ons wees. Deur die
Gees is dit asof Jesus self die hele tyd by ons is, al sien ons Hom nie.

Dit is nogal 'n kuns om altyd te onthou dat Jesus by ons is. Ons vergeet
dit so maklik en dan raak ons baie paniekerig. Dan baklei ons met mekaar
en pak die skuld vir al die probleme op ander mense. Miskien moet ons
oefen om die hele dag te onthou: God is by my. Hy is sterker as enigiets
wat my bang kan maak. Hy bring vir my vrede.

Kleingroepvaslegging: Junior groep

Welkom
Groet elkeen met die ou Bybelse groet: Sjalom! (Vrede!) Hou jou hand in
die lug soos wanneer jy iemand sou seén.

Wegspring

Dink hieroor:

e Was jy al in 'n storm? Was jy bang?
e Wat maak jou baie bang?

Werksaam
Kyk na die bootjie in jou werkboek. Dit het twee seile. Teken op die klein
seil 'n gesiggie en op die groot seil 'n kruis. Dit sé vir jou:

Jesus (kruis) is by my (gesiggie) in my bootjie.
Opmerking: Die kinders kan die bootjie inkleur as hulle wil.

Wegstuur/Huisgeloof

1. Wys jou bootjie vir die mense by die huis en vertel vir hulle wat die
gesiggie en die kruis op die seile beteken.

2. Gaan sit saam om 'n tafel. Gee vir elkeen 'n beurt om vir die ander te
sé wat hulle bang (angstig of ongelukkig) maak. Luister mooi na
mekaar.

3. Maak planne om mekaar te help met die dinge wat julle bang maak.
Bid dan vir mekaar.

Kleingroepvaslegging: Senior groep
Welkom
Groet elkeen met die ou Bybelse groet: Sjalom! (Vrede!) Hou jou hand in
die lug soos wanneer jy iemand sou seén.
Wegspring
Dink hieroor:
e Was jy al in 'n storm? Was jy bang?
e Wat maak jou baie bang?
Wonder
Sit stil en maak jou o0é toe. Dink aan al die mense in jou huis. Laat elkeen
in jou gedagtes voor jou kom staan. Wonder dan waarvoor elkeen bang is.
Werksaam
1. Rangskik die volgende sinne in die regte volgorde. Nommer dit van 1
tot 10.
Jesus het in die skuit gelé en slaap.
Daar het 'n groot storm losgebars.
Dit was laat die middag.
Jesus maak 'n voorstel.
“Kom ons vaar oorkant toe.”
“Het julle dan nie geloof nie?”
“Gee U dan nie om dat ons vergaan nie?”
“Hou op! Bedaar!”

“*Meneer ...”

Hulle maak Hom toe wakker.

2. Gebruik nou die vetgedrukte woorde om die blokraaisel in te vul.

3. Watter woord staan in die gekleurde blokkies?

4. Wat beteken die woorde “met groot ontsag vervul”?

Voltooide blokraaisel vir leier:

m|i|d|d|a]|g

Jle|s|uls

H|lo|m

[s[tfo]r|m]

lele[t]ofo]f]

olofr|klaln]|t

s|l]|alal|p

lv]e|[r]e]ala]n]

|b|e‘d a a|r|

mlefn|eje]|r

Wegstuur/Huisgeloof
1. Gaan sit saam om 'n tafel. Gee vir elkeen 'n beurt om vir die ander te

sé wat hulle bang (angstig of ongelukkig) maak. Luister mooi na
mekaar.

2. Maak planne om mekaar te help met die dinge wat julle bang maak.
Bid dan vir mekaar.

